
Observacións da CIG-Ensino ao 
borrador do Anteproxecto de Lei do 
Sistema Universitario de Galicia
1. Observacións xerais

A CIG realiza as alegacións que seguen tendo en conta que 
o marco normativo existente determina un modelo de ensino 
público superior que non compartimos en distintas cuestións.
A CIG considera que o texto da lei debe contribuír a fortalecer 
o Sistema Universitario de Galicia.  Tamén ten que cumprir 
o obxectivo de pular polo ensino público universitario e a in-
vestigación que se realiza nas universidades.  A defensa dos 
sinais de identidade de Galicia, nomeadamente a lingua, e o 
enraizamento na sociedade galega contribuíndo á formación 
da cidadanía e achegando coñecemento á sociedade teñen 
que ser fi ns do texto legal.

a) Cohesión do SUG e defensa da Universidade 
galega

Nos artigos iniciais da Lei ten que regularse o uso do galego 
como lingua da Administración universitaria, como lingua de 
ensino e investigación, e, por tanto, como requisito de coñece-
mento por parte dos empregados docentes e PAS.
Proponse a seguinte redacción:

1. O galego, como lingua propia de Galicia, é a lingua de 
uso normal nas  actividades das Universidades.
2. O galego é a lingua ofi cial das universidades de Galicia, 
como o é tamén o castelán. O uso das linguas ofi ciais nas 
actividades universitarias réxese pola Lei de Normalización 
Lingüística e polo que dispoñan as normas das universida-
des.
3. A Xunta de Galicia e as universidades, no ámbito das 
súas respectivas competencias, deben estimular o coñece-
mento e o uso do galego en todos os ámbitos da actividade 
universitaria e fomentar a súa aprendizaxe entre todos os 
membros da comunidade universitaria.

4. O persoal de administración e servizos e o profesorado 
universitario, salvo o visitante e casos análogos, debe coñe-
cer sufi cientemente as dúas linguas ofi ciais, de acordo coas 
esixencias dos seus labores académicos. Para iso garanti-
rase, mediante un acordo conxunto do Consello Universita-
rio de Galicia que nos procesos de selección, de acceso e 
de avaliación se concrete ese coñecemento sufi ciente para 
garantir os dereitos lingüísticos dos usuarios do servizo de 
ensino superior.
5. O uso do galego na actividade docente e investigadora 
será tido en conta aos efectos de recoñecemento de méritos 
individualizados do labor docente e investigador.

Deberíase substituír en todo o texto a palabra “nacional” para 
cualifi car ensinanzas, programas, etc. estatais (ex. preámbulo, 
art.2, art.3).

O fi nanciamento debe establecer un solo común que garanta 
uns servizos mínimos en todas as universidades.   

O SUG ten que contar con medidas concretas na liña de com-
partir titulacións, escolas de doutoramento e prever procede-
mentos para que esas realidades se desenvolvan de xeito áxil. 
Tamén debe garantir que a oferta non só de titulacións, senón 
tamén de prazas, sexa sufi ciente e completa para que os estu-
dantes poidan escoller titulacións no SUG.

Art. 7.1.e. Formular en positivo e introducir criterios de oferta 
completa no SUG. “Garantir unha oferta de titulacións axeitada 
á demanda dos estudantes, ás necesidades sociais de forma-
ción e con vocación de complitude do SUG, procurando evitar 
o solapamento”.
Art. 8. Engadir ao principio “ O SUG procurará garantir unha 
oferta de titulacións e prazas universitarias sufi cientes para 
que os estudantes galegos poidan estudar nas universidades 
públicas de Galicia”.

Debe garantirse que o SUG aproveita as fortalezas de todas 
as grandes áreas de coñecemento tanto en docencia como en 
investigación, garantindo a presenza de programas de investi-
gación, escolas de doutoramento e liñas de formación e bolsas 
que contemplen as especifi cidades de todas elas. 
A existencia de organismos e estruturas comúns, e a posible 
creación doutras no futuro para compartir esforzos e gastos, 
debería regularse na lei (CIUG, BUGALICIA, estrutura de pro-
cedementos informáticos).  Esta regulación debería ir acom-
pañada dun compromiso claro de fi nanciamento por parte da 
Xunta de Galicia destes instrumentos de colaboración.
En materia de persoal debe contemplarse a regulación de xei-
to específi co da mobilidade do persoal entre as universidades 
galegas, en concreto do PDI e a unidade no réxime esencial 
do PDI.  Deben regularse concursos de traslados, permutas e 
outras solucións voluntarias de mobilidade que se apliquen con 
preferencia aos traballadores que pertencen ao SUG e que po-
derían tamén a contribuír a reforzar titulacións ou campus que 

poidan precisar persoal.  Proponse esta redacción:

Artigo .Mobilidade
1. As universidades galegas garantirán a mobilidade dentro 
do sistema universitario de Galicia do seu persoal docente 
e investigador convocando concursos para a provisión de 
postos de traballo da forma que regulamentariamente se 
estableza.
2.As universidades impulsarán, en colaboración coa Conse-
llaría competente en materia de universidades, programas 
que fomenten a formación permanente do persoal docente 
e investigador, a súa mobilidade e ás relacións con docen-
tes e investigadores da súa especialidade.
Artigo . Licencias e permisos
As universidades, no marco da normativa aplicable, regula-
rán o réxime de licencias e permisos, en particular a través 
de programas de licenzas septenais, do que poidan benefi -
ciarse o persoal docente e investigador coa fi n de potenciar 
as súas actividades docentes e investigadoras de acordo co 
programa que se fi xe para a súa concesión

b) Fortalecemento da Universidade pública

Debe aproveitarse a lei para introducir “solos” de gasto e medi-
das de garantía do sistema de universidades públicas.  Tamén 
a existencia de certos servizos básicos (bibliotecas, residen-
cias...).
Proponse a existencia dun Plan de investimentos que garanta 
eses servizos:

Artigo . Plan de investimentos universitarios
1. O Plan de investimentos universitarios é o instrumento 
específi co para fi nanciar as infraestruturas e os equipa-
mentos das universidades públicas que se requiren para a 
execución da Programación universitaria de Galicia.  O plan 
garantirá a existencia en todas as universidades dos servi-
zos básicos para atender á comunidade universitaria.
2. O Plan de investimentos universitarios ten carácter plu-
rianual e é aprobado polo Consello de Goberno da Xunta 
de Galicia.
3. O Plan de investimentos universitarios debe ter en conta a 
previsión de servizos complementarios para facilitar o acce-
so á universidade de persoas con recursos escasos e estu-
dantes de programas de cooperación ao desenvolvemento, 
a aplicación de criterios de sostibilidade e de medidas que 
faciliten a mobilidade das persoas con discapacidades.

Proponse introducir unha garantía de sufi ciencia do fi nancia-
mento:

Artigo . Sufi ciencia do fi nanciamento universitario
1. As universidades públicas gozan de autonomía econó-
mica y fi nanceira, de acordo coa normativa vixente, e dis-

poñen dos recursos sufi cientes para o exercicio das súas 
funcións.
2. O fi nanciamento público garantirá un nivel sufi ciente para 
a prestación dun servizo de calidade tanto na docencia 
como na investigación de acordo cos parámetros das uni-
versidades do contorno europeo. 
3. O servizo público de ensino superior sostido economi-
camente pola Xunta de Galicia non se presta con carácter 
empresarial.
4. O fi nanciamento incondicionado das Universidades pú-
blicas galegas establecerase, segundo criterios obxectivos, 
transparentes e compatibles, a partir de parámetros xerais 
comúns a tódalas universidades que, cando menos, teñan 
en conta as titulacións, número de alumnos, gastos do per-
soal necesario para prestar o servizo e mantemento das 
infraestruturas e instalacións.

Art. 96. Cambiar: “Corresponde á Xunta, previa valoración das 
necesidades e negociación coas universidades sobre os crite-
rios e contías, ..”. Engadir: O fi nanciamento universitario ga-
rantirá a cobertura dos gastos correntes precisos para realizar 
as funcións básicas das universidades e contemplará outras 
partidas dirixidas a mellorar a calidade do SUG.
Sería conveniente clarifi car máis a presenza de universidades 
privadas no Consello Universitario de Galicia e que se entende 
por asuntos do seu interese.  Habería que reforzar a defi nición 
dos requisitos mínimos para crear universidades e, en concre-
to, as privadas.

Art. 3. Habería que valorar establecer unha distinción na 
pertenza ao SUG entre as Universidades públicas e as pri-
vadas no caso de as haber.
Art. 20.1. As esixencias para os centros que imparten en-
sinanzas conforme a modelos estranxeiros é claramente 
insufi ciente.  A remisión aos preceptos dese capítulo non 
ten ningún contido xa que nel nada se aclara. Deberían es-
tablecerse requisitos máis detallados e semellantes aos que 
rexen para as universidades (nº de profesores e cualifi ca-
ción, instalacións...).
Art. 22. Se estas ensinanzas non presenciais teñen sede 
física en Galicia deberían seguir os requisitos que se fi xen 
na normativa de creación de centros coas modulacións 
que esta prevea.  Non parece que a vía do convenio sexa 
a máis acaída.  De non ter sede física habería que fi xar 
a necesidade de que acrediten contar cunha autorización 
de acordo coa normativa dalgunha comunidade autónoma 
e establecer garantías de información aos estudantes sobre 
a natureza dos estudos e as fórmulas de control que pode 
exercer a Xunta.

A posibilidade de que as escolas de doutoramento poidan ser 
constituídas por entidades privadas habería que contrarrestala 
con garantías da liberdade científi ca e non condicionamento 
das liñas de investigación. 

A lei debe recoller a garantía de convocatoria anual de bolsas 
ao estudo e de formación investigadora con cláusulas de revi-
sión da contía.

Art. 89. Redacción. “para garantir que todos os estudantes 
acceden en condicións de igualdade real aos estudos univer-
sitarios e poden desenvolvelos sen ser excluídos por razóns 
económicas”.
Art. 89.2. “A Xunta de Galicia convocará anualmente axudas 
competitivas dirixidas a apoiar a investigación nas universida-
des públicas”.

Tería que introducirse unha previsión de que ás Universidades 
privadas non lles computará, de cara ás avaliacións, a activida-
de desenvolvida por profesorado das universidades públicas 
en virtude de estadías, convenios de colaboración ou outras 
fórmulas de cooperación (Art. 11.2.)
Na medida en que a actividade “empresarial” das universida-
des e o PDI pode ocasionar, entre outros, problemas de in-
compatibilidades débense introducir na lei os límites que se lle 
aplica á creación de empresas de base tecnolóxica, á presta-
ción de servizos, etc.

Proponse redacción:
Artigo .
Os procedementos que establezan as universidades para 
a autorización ou celebración de contratos ou o desenvol-
vemento de ensinanzas de especialización ou actividades 
específi cas de formación no marco do artigo 83 de la Ley 
Orgánica 6/2001, de 21 de decembro, de Universidades ga-
rantirán que:
a) os traballos o ensinanzas de especialización teñan o ca-
rácter ou nivel científi co, técnico o artístico propio da activi-

dade universitaria.
b) a realización dos traballos ou a participación nos cursos 
de especialización  non prexudica o labor académico do 
persoal docente e investigador participante ou o desenvol-
vemento dos programas e actividades da Universidade.
c) os traballos ou contratos que se realizan non condicionan 
a liberdade científi ca nin promoven fi ns contrarios á ética 
ou aos principios democráticos ou conduzan a aplicacións 
negativas para o conxunto da sociedade.

En tanto que a ACSUG constitúe a peza central da avaliación 
da calidade de títulos ofi ciais e do acceso ao emprego público a 
lei debe establecer os elementos básicos do seu funcionamen-
to. En concreto débese fi xar a estrutura básica dos criterios de 
avaliación e a garantía de publicidade dos criterios que usen 
as comisións; as fórmulas de designación dos avaliadores e 
publicidade dos seus curricula; as causas de abstención e re-
cusación; os recursos para os interesados; e o procedemento.  
Hai que garantir que o proceso de acreditación da ACSUG 
permite valorar sen penalizacións as especifi cidades do traba-
llo académico ligados co coñecemento da realidade social de 
Galicia ou en galego.
Esta mesma regulación debería realizarse nos seus elementos 
básicos con respecto á CIUG.

c) Persoal e relacións laborais

A lei debería facer unha aposta por un modelo de PDI propio 

que sexa común para o SUG e teña en conta as especifi dades 
propias.  Para iso deben establecerse as pautas comúns de 
selección do PDI que garantan os principios de publicidade, 
igualdade, mérito e capacidade nos procedementos de se-
lección.  Estas deben comprender a composición mínima dos 
órganos de selección e criterios para a súa selección.  As ga-
rantías de participación dos representantes dos traballadores 
e as de recursos.
Deben contemplarse fórmulas que garantan a renovación do 
PDI (ligadas aos contratos de inicio da carreira académica) 
tendo en conta as singularidades na captación de persoal das 
distintas áreas de coñecemento.  Tamén deben introducirse 
garantías para a promoción do persoal que redundan en bene-
fi cio da mellora do SUG e medidas para estimular a mobilidade 
dentro do SUG. 
En materia de promoción e estabilización proponse unha regu-
lación dirixida a incentivar este dereito do persoal:

Artigo  .-Promoción do PDI
As universidades, de acordo coas previsións dos convenios 
colectivos, establecerán programas de estabilización do 
persoal docente e investigación con contratos temporais.
O profesorado funcionario ou con contrato fi xo que obteña 
unha acreditación para outra categoría de profesorado po-
derá solicitar a transformación da súa praza. A universidade 
facilitará, na medida en que o permita a lexislación vixente, 
o seu acceso á nova praza.

No aspecto retributivo proponse:

Artigo .- Retribucións do persoal docente e investigador 
1. O persoal pertencente aos corpos docentes universitario 
será retribuído polos conceptos establecidos na lexislación 
vixente e nesta lei.
2. O réxime retributivo do persoal docente e investigador 
contratado, acordado tras a negociación correspondente 
cos órganos de representación de persoal, ten carácter uni-
forme para tódalas universidades públicas.
3. A Xunta de Galicia poderá establecer para o persoal 
docente e investigador, funcionario e contratado a tempo 
completo, complementos retributivos de acordo cos criterios 
que se fi xen en relación coa docencia, a investigación e, 
no seu caso a xestión, entre os que se valoran os méritos 
lingüísticos.

Artigo.- Retribucións do persoal docente e investigador en 
réxime laboral. 
1. As retribucións dos profesores contratados serán fi xadas 
nos seus respectivos contratos de acordo co disposto na 
presente lei, logo do acordo correspondente cos órganos de 
representación do persoal. O réxime retributivo do persoal 
docente e investigador contratado ten carácter uniforme 
para todas as universidades galegas.

2. A súa contía anual será proporcional á dedicación da 
categoría de profesorado en cuestión, tendo en conta que 
non poderá ser inferior á dun profesor asociado coa mínima 
dedicación nin exceder das retribucións anuais dun cate-
drático de universidade. Nos supostos de incompatibilidade, 
teranse en conta os límites previstos na Lei de incompatibili-
dades do persoal ó servizo das administracións públicas. 
3. Sen prexuízo das contías máximas e mínimas, establéce-
se a seguinte remuneración: 
a) Profesor contratado doutor, terá unha remuneración que 
oscilará entre un mínimo de profesor titular de universidade 
e un máximo como catedrático de universidade. 
b) Profesor colaborador, terá unha remuneración que osci-
lará entre un mínimo equivalente ao 90% da remuneración 
dun profesor contratado doutor e un máximo como profesor 
contratado doutor.
c) Profesor axudante doutor, terá unha remuneración que 
oscilará entre un mínimo equivalente ao 90% da remunera-
ción dun profesor colaborador e un máximo como profesor 
colaborador.
d) Axudante, terá unha remuneración que oscilará entre un 
mínimo equivalente ao 90% da remuneración dun profesor 
axudante doutor e un máximo como profesor axudante do-
utor.
e) Profesor interino de substitución, terá unha remuneración 
que oscilará entre un mínimo equivalente ao 90% da remu-
neración dun profesor axudante doutor e un máximo como 
profesor axudante doutor.
f) Asociado, terá unha remuneración que oscilará entre un 
mínimo equivalente ao 90% da remuneración dun profesor 
axudante doutor e un máximo como profesor axudante do-
utor, que será proporcional en todo caso ao seu réxime de 
dedicación.
g) Eméritos, sumada a súa pensión de xubilación, non po-
derá exceder da retribución anual correspondente a un ca-
tedrático de universidade en réxime de dedicación a tempo 
completo con dez trienios de antigüidade e os limites máxi-
mos do compoñente do complemento especifi co por méritos 
docentes e do complemento de produtividade. 
h) Visitantes, a súa remuneración será determinada por 
cada universidade para cada caso concreto, de acordo cos 
límites máximo e mínimo fi xados no parágrafo segundo des-
te artigo. 
4. A Xunta de Galicia poderá establecer retribucións adicio-
nais ligadas a méritos individuais docentes, investigadores 
e de xestión, para o profesorado contratado das universida-
des públicas de Galicia, nos termos previstos polo artigo 55 
da Lei orgánica de universidades. 

A Lei debería prever unha revisión das contías dos comple-
mentos anualmente (art.77).  Nunha disposición adicional de-
bería ir unha autorización ao goberno para facelo.
Polo que respecta á carreira investigadora a lei debe abordar 

a creación dunha escala de persoal autonómico que unifi que 
o réxime xurídico do persoal que xa está na actualidade pres-
tando os seus servizos en infraestruturas dependentes da 
Administración autonómica e os que poidan estar nas univer-
sidades, SERGAS ou a OPIs en réxime de adscrición. Esta lei 
debería regular esa adscrición e os efectos que poida ter.
Proponse redacción:

Artigo .Carreira investigadora do persoal da escala de in-
vestigadores da Xunta de Galicia
1. A escala laboral de investigación da Xunta de Galicia in-
tegrará aos investigadores que realizan as súas funcións 
en organismos públicos de investigación galegos ou orga-
nismos dependentes da Administración pública galega que 
realicen funcións de investigación.   Garantirase o dereito á 
estabilidade laboral e á promoción profesional do persoal 
investigador.
2. O persoal investigador poderá desenvolver labores de 
investigación en réxime de adscrición temporal nas uni-
versidades e organismos para a realización de proxectos 
de investigación, desenvolvemento e innovación e para a 
transferencia de coñecemento e tecnoloxía, mediante un 
acordo ou outras formas de colaboración.
3. As facultades de dirección e control da actividade labo-
ral, as responsabilidades en materia de seguridade e saúde 
laboral da universidade receptora cara aos investigadores 
vinculados, así como a súa equiparación, no que proceda, 
aos membros da comunidade universitaria serán reguladas 
polos convenios de colaboración ou convocatorias públicas 
que poidan realizarse.  Os investigadores vinculados man-
teñen o contrato de traballo coa entidade de orixe e elles 
aplicable o réxime xurídico que estea vixente para a súa 
categoría profesional.  
4. Os convenios de colaboración poden establecer que a 
universidade receptora subscriba un contrato de duración 
determinada para o desenvolvemento dun proxecto de in-
vestigación científi ca ou técnica co investigador vinculado 
e que a entidade de orixe declare a excedencia correspon-
dente que garanta, ao termo do proxecto, o seu reingreso 
automático nun posto de traballo da mesma categoría.
5. A Xunta de Galicia poderá establecer para o persoal in-
vestigador, complementos retributivos de acordo cos crite-
rios que se fi xen en relación cos seus méritos de investiga-
ción.
6. De acordo coas liñas dos plans de investigación a Xunta 
de Galicia impulsará programas de recursos humanos que 
contribúan ao impulso da investigación científi ca e técnica.

A lei debería favorecer que internamente cada universidade 
negocie nunha soa instancia respectivamente para o persoal 
en réxime laboral e en réxime funcionarial as decisións labo-
rais sometidas a negociación colectiva.  Para iso cumpriría in-
cluír unha disposición legal que corrixa a situación que se dá 

nas universidades multicampus e pluriprovinciais onde debe 
haber un comité de empresa en cada provincia.  
Debe introducirse unha previsión en relación coa creación da 
Mesa sectorial de Universidades galega. 

Disposición adicional . Relacións laborais
1. A Xunta de Galicia, de acordo co establecido no 
EBEP, constituirá unha Mesa de  negociación estable a fi n 
de abordar as cuestións laborais comúns ao conxunto do 
sistema universitario galego.
2. As universidades garantirán a negociación nun de 
representación do PDI laboral e funcionario as cuestións 
xerais que lles sexan comúns.

No Consello Galego de Universidades a composición debería 
ser máis plural:

Art. 42 A composición do Consello debe ser máis plural. Un 
representante por cada un dos sectores da comunidade uni-
versitaria de cada universidade dos sindicatos máis repre-
sentativos e un representante dos estudantes.

Nos Consellos Sociais das Universidades (art. 62) non debería 
haber máis empresarios que representantes dos sindicatos.

d) Autonomía universitaria

As competencias autonómicas de ordenación do sector uni-
versitario non xustifi can certos preceptos que entran a regular 
os procedementos e órganos encargados dentro das Univer-
sidades de dar cumprimento aos obxectivos da norma ou que 
entran no terreo da autoorganización que lle corresponde a 
cada Universidade.

Art. 6.3. Autonomía universitaria para decidir a estrutura.  
Un texto respectuoso coa autonomía universitaria podería 
ser: “As Universidades velarán por que os campus onde non 
teñen a súa sede os órganos centrais conten con delega-
ción das estruturas de goberno na forma que determinen os 
seus Estatutos.
Art. 7.5. Autonomía universitaria. As universidades determi-
nará de acordo cos procedementos que teñan establecidos 
a asignación da docencia destas ensinanzas. 
Art. 7.6. Autonomía universitaria. A lei pode establecer un 
mandato de que ten que haber coordinación e mesmo dar 
directrices para garantir a competencia da persoa elixida 
pero non entrar a quén lle corresponde na universidade to-
mar esta decisión.
Art. 74.2. Autonomía universitaria.  De propoñer unha re-
dacción sería ”As universidades establecerán os procede-
mentos e criterios para dar de baixa aos membros electos 
de órganos colexiados cando incumpran as súas funcións”.
Art. 78.2. Autonomía universitaria. “As universidades esta-

blecerán os criterios para a asignación da docencia do pro-
fesorado”.

2. Observacións artigo por artigo 
de cuestións que non entran nos 
apartados anteriores

Art. 4.3. Este precepto concreto en materia de organización 
non debería ir nestes artigos introdutorios

Art. 6.1. Chama a atención o recordatorio do principio de xe-
rarquía normativa. Parece evidente que son contrarias á lei as 
normas –e actos- de rango inferior contraditorias coas súas 
disposicións.

Art. 7.1.d. mantendo a coexistencia de ensinanzas “pertencen-
tes as distintas grandes áreas do coñecemento”.  Non hai só 
ensinanzas técnicas  e de humanidades.

Art. 7.1. e. bis. Novo punto: Aproveitar no deseño do mapa de 
titulacións os recursos humanos e infraestruturas existentes.

Art. 7.2. A opción dunha soa escola de doutoramento por Uni-
versidade limita con respecto á regulación estatal e non nece-
sariamente ten que ser a máis axeitada.  Pode ser interesante 
para o SUG ter, cando menos unha escola por grande área 
científi ca –se se organizan conxuntamente no SUG-; ou esco-
las ligadas aos campus de excelencia.  Seguramente podería 
convir que a lei incentive –con medidas concretas- escolas 
de doutoramento do SUG.  Podería remitirse á regulación por 
decreto as condicións para creación dunha escola (nº de do-
utores, nº de teses lidas nos últimos anos...) garantindo cando 
menos unha por universidade.  Tamén habería que introdu-
cir condicionamentos á participación privada na constitución 
das escolas de doutoramento.  A lei debería conter cautelas 
en canto á garantía da liberdade científi ca, a propiedade in-
telectual, a participación nos órganos de goberno...aínda que 

Santiago (Local Nacional)

Rua Miguel Ferro Caaveiro nº 10. 
Santiago de Compostela. cp.15706.
Tlf.  981576800  Fax. 981575839 
santiago@cig-ensino.com

A Coruña
Rúa Alfonso Molina s/n 
Tlf.  981169810 Fax. 981291735
15007. A Coruña
acorunha@cig-ensino.com

Baixo Miño
Praza da Guía 3, baixo
36780. A Guarda
Tlf.  986610465 Fax. 986610465
baixominho@cig-ensino.com

Morrazo
Rúa Atranco 19A, ench. 1
36947. Cangas
Tlf.  986302987 Fax. 986302987
morrazo@cig-ensino.com

Ferrol
Rúa Eduardo Pondal  41-43,
15403. Ferrol
Tlf.  981358750  Fax. 981358760
ferrol@cig-ensino.com

Lugo
Rda da Muralla 58, bxo.
27003. Lugo
Tlf.  982245023 Fax. 982253891
e-mail: lugo@cig-ensino.com

Ourense
P. de San Lázaro 12, 4º
32003. Ourense
Tlf.  988238350 Fax. 988222855
ourense@cig-ensino.com

Pontevedra
R.  Pasanteria 1, 2ºesq.
36002. Pontevedra
Tlf.  986861513 Fax. 986855050
pontevedra@cig-ensino.com

A Mariña
27700. Ribadeo
 Avda de Galicia 20, 1º
Tlf.  982129593 Fax. 982129593
amarinha@cig-ensino.com

Val de Monterrei
R.  Pedro González 5, 1º
32600. Verín
Tlf.  988412345 Fax. 988411013
verin@cig-ensino.com

Vigo
R.  Gregório Espino 47, bxo.
36205. Vigo
Tlf.  986827935 Fax. 986262844
vigo@cig-ensino.com

Salnés
R.  Alexandre Bóveda 2, 2º
36600. Vilagarcia
Tlf.  986505323 Fax. 986505323
salnes@cig-ensino.com

Os nosos locais

un decreto poida desenvolver isto.  Conviría non permitir esa 
participación mentres non exista esa regulación detallada das 
condicións.  Para todo isto convén ter presente o artigo 30 da 
LOU coa modifi cación da Lei da Ciencia.

Art. 10. Debería haber unha remisión a un decreto de desen-
volvemento no que se fi xarán de forma mais detallada, e con 
referencia cuantifi cada, os requisitos (ex. espazos e “equipa-
mentos dabondo”, nº de titulacións, nº mínimo de persoal, ratio 
profesor/alumno) para poder crear unha universidade.

Art. 10.5. A mención ao PAS “xerarquicamente estruturado” 
sobra.

Art. 13.2. A publicidade que se efectúe destes títulos non po-
derá ser enganosa e deberá facer constar expresamente a au-
sencia de validez ofi cial desas titulacións. 

Art. 31. As sancións moi graves debería levar aparellada en 
case todos os casos (probablemente todos menos o 43.f no 
caso de que emenden os défi cits) a imposibilidade de conti-
nuar impartindo estudos.  A prohibición de contratar debería 
levar un prazo temporal (art 48.3.a) .  No caso das axudas 
habería que esixir a devolución das axudas (art.48.3.b.).

Art. 37. Debería encabezarse cun apartado no que se enuncie 
a necesidade de colaboración e coordinación e as fi nalidades 
desta.  “As universidades pertencentes ao SUG colaborarán 
no cumprimento dos seus fi ns....”. 

Art. 38. Este artigo debería denominarse “Fins da colaboración 
e a coordinación universitaria”.  Engadiríase un parágrafo ini-
cial que fi xe: “A Xunta de Galicia e as universidades galegas 
colaborarán na consecución das fi nalidades seguintes:”

Art. 39. As funcións deberían desenvolverse algo máis e or-
denarse en función da importancia. O punto b) debería ser o 
primeiro.  A remisión á disposición adicional primeira do punto 
c) non é unha boa técnica lexislativa.

Art.85.1.g. “... garantindo a existencia de sistemas de revi-
sión”

Art. 86.1.f. “Respectar a propiedade intelectual e...”

Art. 86. Remisión aos Estatutos da regulación de infraccións e 
sancións moi dubidosa xuridicamente. O principio de legalida-
de na potestade sancionadora esixe unha descrición sufi ciente 
das condutas e sancións previstas.  No punto 6 habería que 
prever a competencia doutros órganos (ex. directores de re-
sidencia).

Art. 92.1 Cambiar: “para favorecer a transmisión de coñece-
mento á sociedade”.

Art. 93. Cambiar: ”A transferencia de coñecemento é a activida-
de pola que as universidades poñen ao servizo da sociedade 
e dos seus cidadáns os coñecementos, técnicas e tecnoloxía 
realizados no seu ámbito.  As universidades darán preferencia 
á transferencia de coñecemento mediante fórmulas de ciencia 
aberta”. 

Art.95. Engadir ao fi nal “efi ciencia, transparencia e sufi cien-
cia”.

Disposición transitoria cuarta. Non parece moi axeitado some-
ter a creación de escolas de doutoramento á existencia do de-
creto autonómico e dar un prazo tan dilatado (18 meses) para 
que a Xunta o faga.


